
Mənbə [1]-də qeyd olunduğu kimi, torpağın sınaqdan keçirilməsi torpağın fiziki-kimyəvi metodla di-

aqnostikasından ibarətdir, burada məqsəd torpaqda müxtəlif qidalandırıcı maddələrin mövcudluğu dərəcə-

sinin, həmçinin torpağın məhsuldarlıq dərəcəsinin qiymətləndirilməsidir. Torpağın sınaqdan keçirilməsinin 

başqa bir vacib məqsədi torpağın gübrəyə tələbat dərəcəsinin təyinindən ibarətdir. Mənbə [1]-ə uyğun ola-

raq torpağın sınaqdan keçirilməsi 4 mərhələdən ibarətdir: (1) seçib ayırma; (2) analiz; (3) interpretasiya (şər-

hi); (4) tövsiyə. Təmsil edilmiş məhsulun götürülməsi vacib məsələdir. Amma torpağın tərkibinin heterogen-

liyinə (müxtəlif cinsli) görə məkanda torpağın xüsusiyyətinin güclü dəyişkənliyi mövcuddur və təmsil edil-

miş seçilmənin təmininə olan tələbat həmişə yerinə yetirilmir. 

Mənbə [2]-yə müvafiq olaraq torpağın azot və fosforla çirklənməsi dərəcəsinin sınaq tədqiqatları 

zamanı aşağıdakı torpaq nümunəsi və ölçmələr götürülməsi qaydaları məsləhət görülür: 

1. Nümunələri torpağın üst qatından, bağ sahələrindən 6 düym qalınlıqda və ya başqa torpaq 

sahələrindən 2 düym qalınlıqda götürmək lazımdır. 

2. Kompozit sınaq nümunəsini 5-10 nöqtədən götürülmüş nümunələr ilə qarışdırmaqla götürmək 

lazımdır. 

3. Hər sınaq sahəsində ən azı 3 kompozit nümunə götürmək lazımdır. 

4. Böyük torpaq sahələrini (100 fut x 100 fut) kiçik sınaq sahələrinə bölmək lazımdır. 

Mənbə [3]-ə uyğun olaraq, torpaqda azotun olmasına səbəb mənbələr aşağıdakılardır: 

- qeyri-üzvi gübrələr; 

- atmosfer yağıntıları; 

- əkin toxumları; 

- simbiotik bioloji fiksasiya; 

- qeyri-simbiotik bioloji fiksasiya. 

Azotun torpaqdan təmizlənməsi aşağıdakı proseslərlə baş verir: 

- toxumun təmizlənməsi; 

- drenaj işləri; 

- gübrələrin buxarlanması; 

- denitrifikasiya. 

Mənbə [4]-də göstərildiyi kimi, torpaqda fosfor üzvi və qeyri-üzvi formada mövcud olur. Bir çox 

torpaq növlərində fosfor 50-70% qeyri-üzvi formada olur. Torpağın fosforla çirklənməsi dərəcəsinin 

sınağının aparılması zamanı fosforun dərinlik üzrə qeyri-bərabər paylanması nəzərə alınmalıdır (şəkil 1). 

 
Şəkil 1. Р(ppm) konsentrasiyasının ölçmə dərinliyindən və axırıncı 10 il  

ərzində torpağa daxil edilmiş gübrələrin miqdarından asılılığı 

1 – gübrə yoxdur, 2 – 40 funt P/akr/il, 3 – 90 funt P/akr/il, 4 – 110 funt P/akr/il 

Şəkil 1-də göstərilən qrafiklərdən göründüyü kimi, sınaq ölçmələri həyata keçirilən zaman torpaqda P 

konsentrasiyasının dərinlik üzrə daxil edilmiş gübrələrdən asılı olaraq güclü qeyri-bərabərliyini nəzərə 

almaq lazımdır. 

Mənbə [1]-ə müvafiq olaraq, nümunələr götürülən sahələrin ölçüləri 1 akr-dan (0,4047 ha) 15 akr-a 

qədər dəyişə bilər. Bu zaman kompozit nümunələr üçün götürülmüş nöqtələrin sayı sınaq yerlərinin 

sahəsindən aşağıdakı kimi asılı olmalıdır: 20 akr sınaq sahəsində 20 nöqtədən, 10 akr sınaq sahəsində 15 

nöqtədən, 5 akr sınaq sahəsində 10 nöqtədən nümunə götürmək lazımdır.  

Beləliklə, f(s) funksiyasının tapılması məsələsinin həlli sınaq sahəsində aparılan ölçmə nəticəsində 

alınan optimal siqnalın tapılması məsələsinə müvafiqdir. [5]-ci mənbəyə uyğun olaraq, torpaqdan və ya 

torpaq örtüyündən istifadə tipi və torpaq üzərindəki suyun keyfiyyəti ilə bir tərəfdən, azot və fosforun 

konsentrasiyaları arasında digər tərəfdən sıx əlaqə mövcuddur: 

1) azot və fosforla qeyri-nöqtəvi çirklənmə əmsalı 5%-dən az olmayan zonalar; 

2) bu əmsal – 5%-dən 5%-ədək qiymətə malik olan zonalar; 

3) bu əmsal – 5%-dən az olan zonalar. 

Qeyd edək ki, qeyri-nöqtəvi çirklənmə əmsalı aşağıdakı kimi təyin edilir: 

burada: Xi – torpaqdan istifadənin baxılan növləri; y – qeyri-nöqtəvi çirklənmə indeksi; m – növlərin 

sayı; b0 = const; bi – reqressiya əmsalı.  

F→max 

Xətti proqramlaşdırmanın ifadə edilmiş şərti qrafiki həlli şəkil 2-də göstərilmişdir. 

 

 
F→max 

Şəkil 2. Sınaq sahələrinin optimal qiymətləndirilməsi üçün formulə  

edilmiş xətti proqramlaşdırma məsələsinin şərti qrafiki həlli 

 

Qəbul edilmiş işarələmələr: aa1; bb1; cc1 – uyğun məhdudlaşdırıcı parçalar; ОО1 – mərkəzi xətt F=0 

olduqda formalaşan mərkəzi xətt; dd1; d'd'1 – sürüşdürülmüş dayaq müstəvilərinin əsası; S1, S2 – düyün 

nöqtələri; S(N)opt; S(P)opt – axtarılan sahələrin optimal qiymətləri. 

Qeyd edək ki, optimallaşdırma məsələsinin təklif edilmiş həllinə uyğun olaraq, sınaq ölçmələrini 

aparmaq üçün 2 ədəd S(N), S(P) sahələrinin seçilməsinə baxılır. 

Aparılan tədqiqatların nəticəsi olaraq aşağıdakıları qeyd etmək olar: 

1. Ölçü nöqtələrinin sayının sınaq ərazisinin sahəsindən asılılığının müəyyən edilməsi üzrə elmi 

ədəbiyyatda olan empirik tövsiyələrdən fərqli olaraq, bir neçə məhdudiyyətlər şərtilə göstərilən asılılığın 

optimal növünün təyini məsələsi həll edilmiş və dürüst ifadə edilmişdir. 

2. P və N konsentrasiyalarının müəyyən edilməsi üçün sınaq yerlərinin (hesab edək ki, bu sahələr 

şərti olaraq maksimum çirklənmişdir) sahələrinin optimal seçilməsi məsələsi formulə və həll edilmişdir. 

Bioloji müxtəliflik ətraf mühitin vəziyyətini və ekosistemin dayanlıqlılığını qiymətləndirən ən 

obyektiv amillərdən biri və planetimizdəki bütün həyat formalarının birliyidir. Biomüxtəliflik həyatın varlığı 

üçün zəruridir. Buraya heyvanlar və quşlar aləmi də daxildir. Heyvanlar və quşlardan insanların yaşaması 

üçün lazım olan həm qida, həm də xammal alınır. Odur ki, heyvanların və quşların sağlam yetişdirilməsi, 

onların xəstəliklərdən qorunması, onların sayının artırılması mütləqdir. Bu strateji hədəflər ərzaq 

təhlükəsizliyinin dayanıqlılığının gücləndirilməsində mühüm rol oynayır. Kənd təsərrüfatı məhsullarının 

istehsalı prosesində dəyər zəncirinin qorunması, istehsal vasitələrinın sadələşdirilməsi, bu sahədə elmin 

innovativ metodlarla inkişaf etdirilməsi günün vacib məsələlərindəndir. Bioloji müxtəlifliyin qorunması 

elmi baxımdan da böyük əhəmiyyət kəsb edir və onun qorunması üzrə elmi tədqiqatların aparılması 

aktualdır. Bioloji müxtəliflik canlıların həyatiliyinin təmin olunmasında mühüm hesab edilir. Bioloji 

müxtəlifliyin saxlanması mütləqdir və onun dayanıqlı istifadəsi insanların ərzaq, dərman vasitələrinə olan 

tələbatının təmin edilməsi üçün əsasdır. 

Heyvanların və quşların sağlamlığının qorunmasında, onların məhsullarının və xammalın istehsalın-

da, bu məhsulların saxlanmasında baytarlıq nəzarəti mütləqdir. Heyvan mənşəli məhsulların və xammalın 

tədarük edilməsinə, bu məhsulların satışına baytarlıq ekspertizasından keçdikdən sonra icazə verilir ki, bu 

da əhalinin sağlamlığı üçün vacibdir.  

Yer üzündə mövcud olan bütün canlı orqanizmlərin, o cümlədən adi gözlə görünməyən mikroorqa-

nizmlərin növ müxtəlifliyi, biomüxtəlifliyin monitorinqi və onun vəziyyətinin proqnozlaşdırılmasının mü-

qayisəvi üsulları biomüxtəlifliyin tədqiqatları zamanı təhlil edilir. Məhsulların keyfiyyətinin və təhlükəsizli-

yinin təmin edilməsi, məhsulların istehsalı, saxlanması və satış zənciri prinsipi qida təhlükəsizliyinin tələblə-

rinə əsasən aparılmalıdır. Heyvan mənşəli məhsulların və xammalın istehsalı, saxlanması, satışı obyektlərin-

də baytarlıq nəzarətinin həyata keçirilməsi, həmçinin heyvanların, quşların və onların məhsullarının baytar-

lıq normativlərinin tələblərinə uyğun olması müəyyən edilməlidir. 

Baytarlıq sahəsində aparılan elmi tədqiqatların əsas istiqamətləri – elmi tədqiqatlar nəticəsində hazır-

lanmış və təkmilləşdirilmiş baytarlıq preparatları heyvan və quş xəstəliklərinin müalicə və profilaktikasında 

tətbiq edilir. Müxtəlif vaksinlər hazırlanan zaman alınan mikroorqanizm və parazitar xəstəliktörədicilərinin 

ştamlarını baytar həkimləri heyvandarlıq və quşçuluq təsərrüfatlarında tətbiq edirlər. Baytarlıq sahəsində 

aparılan elmi tədqiqatların nəticələri və nailiyyətlərinin təsərrüfatlara tətbiqi məqsədilə tədbirlər həyata ke-

çirilir. Hər hansı bir mikroorqanizm və parazitar xəstəliktörədiciləri ştamlarının tətbiqi zamanı təhlükəsizlik 

qaydalarına riayət edilməlidir. 

